
     కీర్తివిభవవిజయో

     త్సేకసుఖవదాన్యతావిశిష్టైశ్వర్యా

     వ్యాకాంక్షాయోగ్యార్ధస

     మాకలనగుణాభిరామ యన్నయవేమా.1

వ. అక్కథకుండు శౌనకాదిమహామునులకుం జెప్పె నట్లు హరివంశం బాకర్ణించి

     నైమిశారణ్యవాసు లగు తాపసోత్తములు రోమహర్షణపుత్రు నభినందించి.
2

క. జనమేజయునకు నెందఱు, తనయులు చిరకాల ముర్విఁ దద్వంశము గ

     ల్గె నెఱింగింపు మనిన ని, ట్లను నుగ్రశ్రవసుఁ డమ్మహాద్విజతతికిన్.
3

క. వినుఁడు వపుష్టమయం బా, జనమేజయనృపతి గనియెఁ జంద్రాపీడుం

     డన సూర్యాపీడుం డనఁ, జనుతనయుల నిద్దఱం బ్రశస్తచరితులన్.
4

వ. అం దాచంద్రాపీడునకుం బుత్రులు నూర్వురు జనియించి యనేకవంశంబులు

     సృజియించి రందఱుకుఁ బెద్దవాఁ డగు సత్యకర్ణుండు హస్తిపురంబునకు రాజై

     విరాజితవిభవంబునఁ బ్రసిద్ధి నొందె.
5

ఆ. శ్వేతకర్ణుఁ డనంగ నాతని కుదయించి, యదుకులాభిచంద్రుఁ డగు[1]సురాజ

     పుత్రి మాలిని యనుపూఁబోఁడిఁ బెండ్లియై, యఖిలరాజ్యసుఖము లనుభవించి.
6

వ. [2]ఉండియుండి విరక్తుం డై ధరణీపాలనకృత్యం బమాత్యుల కిచ్చి వనంబున

     కరుగునప్పు డప్పొలఁతి యధికదుర్భరం బగు గర్భంబుతోడ నతనివెనుకం జనుచు

     నొక్కయెడ.
7

క. శైలనికుంజమునఁ దనయు, బాలార్కప్రతిముఁ గాంచి పతిశుశ్రూషా

     లోల యయి పోయె నచటన, బాలుని నిడి కరము వెఱఁగుపడ భూతంబుల్.
8

వ. అంత.
9

క. కొండవడదాఁకి వాడియొ, కొండును దెసలేక యేడ్చు కోమలతను నా

     ఖండలసముఁ డగు శిశువును, నిండినకృపఁ గోరి చేరె నెఱి నంబుదముల్.
10

వ. ఆత్మీయతోయకణంబుల నొయ్యన సంతర్పితుం జేయునెడ గనిశ్రవిష్టాతనయు లైన

     పైలపిప్పలాదకౌశికులను బ్రాహ్మణోత్తము లెత్తుకొనిపోయి గర్భక్లేశంబు వాయం

		 ఈ పేజీలో చివరి మార్పు 23 డిసెంబరు 2021న 06:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

